
ᕼᐋᒪᓚᒃᑯᑦ ᒥᑦᑎᒪᑕᓕᖕᒥ ᕿᑭᖅᑖᓘᑉ ᐅᐊᖕᓇᖅᐸᓯᐊᓃᑉᐳᖅ ᓄᓇᕗᒻᒥ ᐃᓂᖃᖅᖢᓂ ᓴᓂᒧᑦ 72041’57’N ᐊᒻᒪ ᑐᑭᒧᑦ 77057’33’’W.  ᒫᓐᓇ ᒥᑦᑎᒪᑕᓕᖕᒥ ᐃᓄᖏᑦ ᒥᒃᓴᐅᓴᒃᑕᐅᓯᒪᕗᑦ 1632-ᖑᓇᓱᒋᔭᐅᓪᓗᑎᒃ (2019).   Hᐋᒻᒪᓚᒃᑯᑦ ᒥᑦᑎᒪᑕᓕᖕᒥ ᑲᒪᒋᔭᒃᓴᖃᖅᐳᑦ ᐊᐅᓚᑦᑎᔭᕆᐊᖃᖅᖢᑎᒃ ᐃᒪᕐᒥᒃ ᐊᒃᑕᕐᕕᐊᓗᖕᒥᓪᓗ ᐊᒻᒪ ᑭᓈᓗᖃᕐᕕᖕᒥ.   ᑖᒃᑯᐊ ᐊᐅᓪᓚᑦᑎᕖᑦ ᐊᐅᓚᓂᖃᖅᑐᑦ ᒫᓐᓇ ᐱᔪᓐᓇᐅᑎᒧᑦ 3BM-PON 1520 ᐊᑐᐃᓐᓇᕐᓂᐊᖅᑐᖅ ᔫᓂ 29, 2020−ᖑᕋᓱᖕᓂᖓᓂ.
ᒥᑦᑎᒪᑕᓕᖕᒥ ᕼᐋᒪᓚᒃᑯᑦ ᐃᒥᖅᑕᓲᖑᕗᑦ ᑰᖕᒥ, ᑕᐃᔭᐅᔪᒥᒃ Simon Creek, ᐃᓂᖃᖅᑐᖅ 1ᑭᓚᒦᑕ ᐅᖓᓯᒃᑎᒋᔪᒥᒃ ᓄᓇᓕᖕᓂ ᐊᒻᒪ 0.7ᑭᓚᒦᑕ ᒥᑦᑕᕐᕕᖕᒥ.  ᐃᒥᖅᑕᐅᓲᖅ ᑰᖕᒥᙶᖅᑐᒥᒃ ᓯᑎᐱᕆᒥ ᐃᒥᖅᑕᕐᕕᖕᒧᐊᖅᑕᐅᕙᒃᖢᓂ.  ᒫᓐᓇ ᐊᔪᙱᔾᔪᑎ ᐱᔪᓐᓇᐅᑎ ᐊᑐᕈᓐᓇᖅᑐᖅ 75,000 m3 ᐃᒪᕐᒥᒃ ᐅᑭᐅᓕᒫᒧᑦ.   
ᖃᐅᔨᒃᑲᐃᔨ ᐱᓕᕆᐊᖃᖅᑐᖅ ᒪᓕᒐᒃᓴᕆᔭᒃᓴᖓᓂᒃ ᓄᑖᖅ ᐃᒥᖅᑕᕐᕕᖕᒥ.  ᐋᖅᑭᒃᓯᒪᓂᒃᓴᖓ ᐱᓕᕆᐊᖅ ᐱᒋᐊᖅᑕᐅᓂᐊᖅᑐᖅ ᐋᖅᑭᒃᓯᒪᓂᒃᓴᖓᑕ ᐃᓗᓕᖏᑦ ᐊᖏᖅᑕᐅᓚᐅᖅᑎᓪᓗᒋᑦ.  ᓄᑖᖅ ᐃᒥᖅᑕᕐᕕᒃ ᐱᖁᔭᐅᔪᖅ ᐃᒪᑦᑎᐊᕙᐅᓂᖅᓴᖅᑕᖃᖁᓪᓗᒍ ᓈᒻᒪᖁᓪᓗᒍ ᑲᓇᑕᒥ ᐃᒥᖅᑕᐅᔪᓐᓇᖅᑐᑦ ᒪᓕᒐᒃᓴᓄᑦ.  ᓄᑖᖅ ᐃᒥᖅᑕᕐᕕᒃ ᐱᓇᓱᒃᑕᐅᔪᖅ ᓴᓇᔭᐅᓗᓂ ᐊᐅᓚᓂᖃᓕᕐᓗᓂᓗ ᐊᒡᒋᖅᑐᓂ ᐱᖓᓱᓂᑦ ᑎᓴᒪᓄᑦ ᐅᑭᐅᓄᑦ. 
ᑭᓈᓗᖃᕐᕕᒃ ᐃᓂᖃᖅᑐᖅ 1km ᐅᖓᓯᒃᑎᒋᔪᒥ ᓄᓇᓕᖕᓂ. ᐅᖃᐅᓯᐅᓚᐅᖅᑐᖅ ᑭᓈᓗᖃᕐᕕᒃ ᐃᕐᖓᕐᓂᖓᓂᒃ. ᖃᐅᔨᓴᖅᑕᐅᓚᐅᖅᐳᖅ ᐃᕐᖓᖅᑐᒥᒡᓘᓐᓃᑦ ᑯᕕᔪᒥᒡᓘᓐᓃᑦ ᖃᐅᔨᓚᐅᙱᑦᑐᑦ ᑭᓈᓗᖃᕐᕕᖕᒥ ᐃᓗᑦᑐᖅᑎᓯᒪᔪᒥᒃ. ᐃᑭᐊᕐᒥᓕᖅᓯᒪᔪᖅ ᑭᓈᓗᖃᕐᕕᒃ ᓈᒻᒪᒋᔭᐅᓪᓗᓂᓗ ᓄᓇᓕᖕᓂ ᑐᒃᓯᕋᐅᑕᐅᓯᒪᔪᒧᑦ. ᑯᕕᕝᕕᖕᒥ ᓴᓇᔭᐅᔪᖃᓚᐅᖅᓯᒪᕗᖅ ᑭᓯᐊᓂ ᐊᔪᓕᖅᑎᑕᐅᓯᒪᔪᖅ. ᐅᖅᓱᐊᓗᖕᒧᑦ ᐳᓪᓚᒃᓴᐅᒻᒥᒃ ᐊᑐᓲᑦ ᑯᕝᕕᖅᓴᐃᓐᓇᖅᓯᔭᕌᖓᑦ ᐱᔭᐅᕙᒃᑐᑦ ᐱᒋᐊᕐᓂᖓᓂ, ᕿᑎᐊᓂ ᐊᒻᒪ ᐃᓱᐊᓂ ᑯᕝᕕᖅᓴᐃᑎᓪᓗᒋᑦ.  
ᑭᓈᓗᖃᕐᕕᒃ ᐃᓂᖃᖅᑐᖅ ᑭᓈᓗᖃᕐᕕᐅᑉ ᖃᓂᒋᔮᓂ ᐃᓚᖃᖅᑐᖅ ᒫᓐᓇ ᐊᑐᖅᑕᐅᕙᒃᑐᒥ ᐊᒃᑕᕐᕕᐊᓗᖕᒥ ᓱᕈᕐᓇᖅᑐᓂᒡᓗ ᐃᓂᒋᔭᐅᓪᓗᓂ.  ᐊᒃᑕᕐᕕᒃ ᐋᖅᑭᒃᓱᑦᑎᐊᖅᓯᒪᙱᑦᑐᑦ ᐃᓗᓕᖃᑐᐃᓐᓇᕆᐊᖃᖅᑐᑦ ᐊᔾᔨᒌᙱᑦᑐᓂ ᓱᕈᕐᓇᖅᑐᓂᒃ.  
ᖃᐅᔨᒃᑲᐃᔨᒥᒃ ᒫᓐᓇ ᐱᓕᕆᔪᖃᖅᑐᑦ ᐊᒃᑕᑯᑦ ᖃᐅᔨᓴᖅᖢᓂᒋᑦ ᐊᒻᒪ ᐊᔪᙱᑦᑎᐊᕋᔭᕐᒪᖔᑦ ᖃᐅᔨᓴᖅᖢᓂᒋᑦ ᐊᒃᑕᑯᓄᑦ ᐊᐅᓚᑕᐅᔪᑦ ᓄᓇᓕᖕᓂ.  ᓱᓕ ᒫᓐᓇ ᐱᓕᕆᐊᖑᙱᑦᑐᑦ. ᐋᖅᑭᒃᓱᖅᑕᐅᕙᓪᓕᐊᓂᐊᖅᑐᖅ ᓄᑖᕐᒥ ᐃᓂᒋᓂᐊᖅᑕᖓᓂ ᓂᕈᐊᖅᑕᐅᔪᖄᓂᒃᑯᓂ. ᐃᓂᒋᔭᐅᔪᓐᓇᕐᓂᐊᖅᑐᖅ ᐊᔾᔨᒌᙱᕈᓘᔭᖅᑐᓄᑦ ᐊᒃᑕᑯᓄᑦ ᐱᐊᓂᒃᑕᐅᕙᓪᓕᐊᓂᐊᕋᓱᒋᔭᐅᓪᓗᓂ ᐅᑭᐅᑦ ᐱᖓᓱᑦ ᑎᓴᒪᓪᓘᓐᓃᑦ. ᐃᒻᒥᒃᑰᖅᑐᑦ ᐱᓕᕆᓂᖃᖃᑦᑕᕐᓂᐊᖅᑐᑦ ᐊᑐᓂ ᐊᒃᑕᑯᓂ. ᓄᑖᖅ ᐃᓂᒃᓴᖓ ᐊᕙᓗᓕᖅᑕᐅᓗᓂ ᒪᑐᐃᕐᕕᖃᕐᓂᐊᖅᑐᖅ. 
Hᐋᒻᒪᓚᒃᑯᑦ ᐱᓕᕆᐊᖃᖃᑦᑕᖅᑐᑦ ᐊᐅᔭᒃᑯᑦ ᖃᐅᔨᓴᖅᐸᒃᖢᑎᒃ ᑐᓂᓯᓲᖑᕗᓪᓗ ᐊᕐᕌᒍᓕᒫᖅᓯᐅᑎᓂᒃ ᐅᓂᒃᑳᓂᒃ ᑭᖑᕙᙱᖦᖢᑎᒃ.   ᑕᐃᒪᐃᓐᓂᖓᓄᑦ, ᐅᑭᐅᓄᑦ ᑕᓪᓕᒪᓄᑦ ᓄᑖᙳᕆᐊᖅᑕᐅᖃᑦᑕᕆᐊᖃᖅᑐᖅ ᐃᒪᕐᒧᑦ ᐱᔪᓐᓇᐅᑦ.  ᐊᑯᓂᐅᓂᖓ ᐅᑭᐅᓄᑦ ᑕᓪᓕᒪᓄᑦ ᐱᑎᑦᑎᓇᔭᖅᑐᖅ ᑐᑭᖃᑦᑎᐊᖅᑐᒥᒃ ᐱᕕᒃᓴᒥᒃ ᐱᔪᓐᓇᐅᑎᖃᖅᑎᑦᑎᔨᒧᑦ ᓇᓗᓇᐃᕆᓗᓂ ᐊᔪᙱᓐᓂᖓᓂᒃ ᐊᑯᓂᐅᔪᒃᑯᑦ ᐱᔭᕆᐊᓕᖕᓂᑦ ᐱᔪᓐᓇᐅᑎᒥᒃ ᐋᖅᑭᒃᓯᓗᑎᒃᓗ ᒪᓕᑦᑎᐊᖅᑐᓂᒃ ᒪᓕᒋᐊᓕᖏᓐᓂ ᐅᓂᒃᑳᓂᑦ.   

